
   No                     	 		                                                                          «          »   « 06 »   2022 թ.



«ՀՅՈՒՍԱԾՈ ՄԱՍՈՒՆՔՆԵՐ. ՏԱՐԱԶ ԵՎ ԳՈՐԳ» ԽՈՐԱԳՐՈՎ ՊՐՈԵԿՑԻՈՆ ՑՈՒՑԱԴՐՈՒԹՅԱՆ ԻՐԱԿԱՆԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Հյուսածո մասունքներ. տարազ և գորգ» խորագրով պրոեկցիոն ցուցադրության իրականացման աջակցության նպատակով՝

Հ Ր Ա Մ Ա Յ ՈՒ Մ    Ե Մ՝

1. Հաստատել «Հյուսածո մասունքներ. տարազ և գորգ» խորագրով պրոեկցիոն ցուցադրության իրականացման ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն այլ մշակութային միջոցառումների և ծրագրերի իրականացմանը») հատկացնել 600.0 հազար (վեց հարյուր հազար) դրամ՝ «Հյուսածո մասունքներ. Տարազ և գորգ» խորագրով պրոեկցիոն ցուցադրության իրականացման աջակցության ծախսերն ապահովելու համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի պատմության թանգարան» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):
	4. Նախարարության մշակութային ժառանգության և ժողովրդական արհեստների վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ  Ա. Քոչարյանին:
ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
«   » «06» 2022 թ.
N     Ա/2 հրամանի
ԾՐԱԳԻՐ 
«Հյուսածո մասունքներ․ տարազ և գորգ» խորագրով պրոեկցիոն ցուցադրության կազմակերպման
 
	1
	Կազմակերպության անվանում
	«Հայաստանի պատմության թանգարան» ՊՈԱԿ 

	2
	Կազմակերպության գտնվելու վայր
	ՀՀ, ք. Երևան, Հանրապետության հրապարակ 4

	3
	Ծրագրի անվանում
	«Հյուսածո մասունքներ․ տարազ և գորգ» խորագրով պրոեկցիոն ցուցադրություն 

	3.1
	Բովանդակություն
	Ծրագիրը նախատեսվում է իրականացնել ՀՀ կրթության, գիտության, մշակույթի և սպորտի նախարարության անմիջական աջակցությամբ, ինչպես նաև Երևանի քաղաքապետարանի համապատասխան ստորաբաժանումների, «Մինորա» մշակութային կենտրոնի և այլ աջակցող գործընկերների հետ համագործակցությամբ, հետևյալ քայլերով․
· Հայաստանի պատմության թանգարանի տարազի և գորգերի, դրանց առնչվող արխիվային լուսանկարաների 90 նմուշների ընտրություն, բարձր որակով թվայնացում, հայերեն-անգլերեն տակագրերի պատրաստում և որոշակի սկզբունքով համադրում, մոնտաժում, տեսաֆիլմի ստեղծում։
· Ծրագրի գովազդում և իրազեկում՝ թանգարանի և նախարարության պաշտոնական ցանցային հարթակներով։ 
· Երևանի քաղաքապետարանից ՀՀ ԿԳՄՍ նախարարության միջնորդությամբ համապատասխան թույլտվություններ և աջակցության համաձայնության ստացում, հատկապես շատրվանների հետ անհրաժեշտ տեխնիկայի օգտագործման ապահովում։
· Հայաստանի պատմության թանգարանի դիմահայաց երեք մեծածավալ կամարների նախապատրաստում և տեխնիկայի փորձարկում սույն թվականի հունիսի 22-ին։
· Ազգային մոտիվներով, արդի մշակումներով երաժշտության պահովման նպատակով համապատասխան տեխնիկայի վարձում և երաժշտության պահովման մասնագետի կամ «դի ջեյի» հրավիրում, երաժշտական կատարումների համաձայնեցում։ 
· Սույն թվականի հունիսի 23-ին, ժ․ 9-ից 10-ն ընկած ժամանակահատվածում Հայաստանի պատմության թանգարանի հուշարձան շենքի մթեցում և պրոեկցիայի միջոցով թանգարանի հավաքածուից ընտրված տարազների, գորգերի և դրանց վերաբերվող լուսանկարների մեծածավալ թվային վերարտադրություն շենքի դիմահայաց կամարաշարի կենտրոնական մեծ երեք կամարների վրա, շատրվանների առանձին հատվածների և արդի երաժշտական կատարումների ուղեկցությամբ։
Ցանցային հարթակներով ծրագրի ցուցադրում ընթացքից և ավարտից հետո։

	3.2
	Նպատակ
	Հայաստանի պատմության թանգարանը համարվում է հանրապետության խոշորագույն մշակութային կենտրոններից մեկն՝ իր ավելի քան հարյուրամյա գործունեությամբ և շուրջ չորս հարյուր հազար ազգային նշանակության հավաքածուներով։ Թանգարանի շենքն ընդգրկված է պատմության և մշակույթի հանրապետական նշանակության հուշարձանների ցանկում և Հանրապետության հրապարակի համալիրի կենտրոնական կառույցներից է, Հայաստանի զբոսաշրջային այցեքարտերից։ Վերջին տարիներին թանգարանը փորձում է օգտագործել իր հնարավորությունները՝ հանրությանը նորովի ներկայանալու և կրթական-ժամանցային նոր առաջարկներ ներկայացնելու, տեխնոլոգիական տարբեր միջոցներ կիրառելու ուղղությամբ։ Այս առումով թանգարանի հուշարձան-կառույցի օգտագործումը թույլ կտա նորովի ներկայացնել այն որպես հուշարձան և հրապարակի հազարավոր այցելուների համար դարձնել կենդանի ցուցադրական հարթակ։ Ցավոք, վերջին տարիներին կառույցն ավելի օգտագործվում է՝ որպես զանազան զանգվածային միջոցառումների համար ֆոնային լուծումների մակերես։ Ուստի, կառույցի բուն առաքելության արտահայտման և թանգարանային հավաքածուի ներկայացման նպատակով նպատակային կարող է լինել հզոր պռոեկցիոն սարքավորումների միջոցով, ամառային զբոսաշրջային սեզոնին Հանրապետության հրապարակին նայող թանգարանի կառույցի վրա թանգարանի բուն հավաքածուից ընտրված առարակաների կարճ մեկնաբանությամբ և երաժշտական արդի լուծումներով, շատվանների հետ ներդաշնակված ներկայացումը։ Նման փորձնական մշակութային առաջարկը կարող է դառանալ թանգարանային այցելության խթանման և թանգարանի առանձին հավաքածուների արժևորման լավ միջոց։ Այս առումով ծրագրի նպատակն է համարվում թանգարանի հարուստ տեքստիլի և գորգերի, արխիվային լուսանկարների հավաքածուից ըտրված նմուշների համադրությամբ մեծածավալ պրոեկցիայի պատրաստումը և ցուցադրումը թանգարանի կառույցի վրա, մեկ ժամ տևողությամբ։

	3.3
	Անցկացման ժամկետ
	2022 թ. հունիսի 23

	3.4
	Անցկացման վայր
	ք. Երևան

	3.5
	Ակնկալվող արդյունքներ
	· Նոր տեխոնոլգիաների կիրառմամբ Հայաստանի պատմության թանգարանի հավաքածուների նորովի մատուցումը և դրա շարունակական կիրառման հնարավորությունների բացահայտումը։ 
· Կրթական և ժամանցային նոր հնարավորությունների ապահովումը։
· Թանգարանի հուշարձան-կառույցի նպատակային օգտագործումը և դրանում պահվող ազգային հարստության հանրահռչակումը։
Թանգարանային այցելությունների խրախուսումը և թանգարանի հանրահռչակումը։

	3.6
	Ոչ  ֆինանսական ցուցանիշներ
	1 պրոեկցիոն ծրագիր

